
Shri Shivastutih

શ્રીશિવાસ્તુતિઃ

(શિષ્યાશીર્વચનાત્મકસ્તવાઃ)
કાલાહઙ્કારનિર્વાપણચણહૃદયામ્ભોજબાલારુણાભે
કાયક્લેશાદિહીનૈરપિ સુખસુલભૈઃ સેવનૈઃ પ્રીયમાણે ।
કાણાદાક્ષાઙ્ઘ્રિશેષપ્રમુખબુધવરૈશ્ચિન્ત્યમાનાઙ્ઘ્રિપદ્મે 
સર્વજ્ઞં શ્રીનૃસિંહં   કુરુ શિવદયિતે સત્વરં મદ્વિનમ્રમ્॥
યત્પાદામ્ભઃપ્રભૂતપ્રણતિરતિજવાત્કર્તુમીષ્ટે જગત્યાં
કાદાચિત્કાપિ મૂકં સુરગુરુજયિનં વાગ્ભિરન્યાદૃશાભિઃ ।
સા ત્વં વેલાવિહીનપ્રસૃમરકરુણાપૂરપૂર્ણૈઃ કટાક્ષૈઃ
સર્વજ્ઞં શ્રીનૃસિંહં   કુરુ શિવદયિતે સત્વરં મદ્વિનમ્રમ્॥ ૨॥
યાં બોદ્ધું  શાન્તિદાન્તિપ્રમુખગુણવરૈઃ સંયતન્તે યતીન્દ્રાઃ
યસ્યાઃ કારુણ્યલેશાજ્જગતિ જનતતિર્જન્મમૃત્યૂ જહાતિ ।
સા ત્વં સચ્ચિત્સ્વરૂપા શુકમુખમુનિભિશ્વિન્ત્યમાના નિતાન્તં
સર્વજ્ઞં શ્રીનૃસિંહં   કુરુ શિવદયિતે સત્વરં મદ્વિનમ્રમ્॥ ૩॥
વિદ્યાનાથાબ્જનેત્રપ્રમુખસુરવરારાધ્યપાદારવિન્દે
વિદ્યાદાનપ્રવીણે પ્રણતજનમનોબોધદાનવ્રતાઢ્યે ।
કાયશ્રીધિક્કૃતોદ્યદ્દિનકરનિકરે ચક્રરાજાસનસ્થે
સર્વજ્ઞં શ્રીનૃસિંહં   કુરુ શિવદયિતે સત્વરં મદ્વિનમ્રમ્॥ ૪॥
ઇતિ શૃઙ્ગેરિ  શ્રીજગદ્ગુરુ શ્રીસચ્ચિદાનન્દશિવાભિનવનૃસિંહ  -
ભારતીસ્વામિભિઃ વિરચિતા શ્રીશિવાસ્તુતિઃ સમાપ્તા ।

